
2026اگست 6اوننگ گوجری  نيوز  بوليٹن  
************************ 

 يوه  آکاشوانی  جموں  ہے  نصرت  تے    محمد اکرم  تيں  خبر  سُنو۔ 
******************** 

HEADLINES 
۔وزير  اعلی  عمر  عبدالله  نے  اج  ضلع  راجوری  غا  انُ  علاقاں  گو  دورو  کيو  جہيڑا   ١

 گزشتہ مہينہ  پاری  بارشاں  تے  سيلاب  سنگ  متاثر  ہوا  تها۔ 
۔وزير  اعلی  عمر  عبدالله  نے  اج  راجوری  مانہہ  حاليہ    اچانک آن  آلا  سيلاب  تيں   ٢

   بعد  امداد ،  بحالی  تے  تعمير  نو  غا   کماں  غو  جائيزو  ليو۔
۔جموں  کشمير  حکومت  نے  جموں  کشمير   غا  قانون  ساز ارکان  غی  پنشن  غا    ٣

مانہہ  ترميم  کی۔    1985قواعد  
۔توی  ونڈر  لينڈ غی  دلکش  جهلک  اج  شام  عوام  واسطے  پيش  کی  جے  غی۔ ۴  
۔  محکمہ  موسميات  نے  آئينده  چند  تہاڑاں غے  دوران  جموں   کشمير  مانہہ  وقفہ   ۵

 وقفہ  سنگ بارش  تے  گرج  چمک  غے  سنگ  بارش  غی  پيشن گوئی  کی  ہے۔ 
******************** 

CM  RAJOURI  FLOODS 
وزير  اعلی  عمر  عبدالله  نے  اج  ضلع  راجوری  غا  انُ  علاقاں  گو  دورو  کيو  جہيڑا   

تها۔  انُہاں نے  نقصان  غو    گزشتہ مہينہ  پاری  بارشاں  تے  سيلاب  سنگ  متاثر  ہوا 
جائيزو  ليو  تے  امدادی۔و۔بحالی  بارے  کماں  گو  معائنو  کيو۔وزير  اعلی غے  نال  مقامی   

اراکين  اسمبلی  وی  موجود  تها۔انُہاں  نے  بيلا  کالونی،  بس  اسٹيند  تے  ديگر  متاثره   
علاقاں  غو  دورو  کيو  جت  لوکاں  تيں  مُلاقات  کی  تے  انُ  غا  مسائل  سُنا۔  بيلا  کالونی  

غا  رہائشياں  نے  مطلبو  کيو  کہ  آئينده سيلاب  تيں  بچاو  واسطے  ايک  مضبوط    
کنکريٹ  غو  حفاظتی  بانده تعمير  کيو  جے۔اس  تيں  علاوه  انُہاں  نے  بحالی  تے  بُنيادی  

عاملات  گو  مطالبو  کيو۔  بعد  مانہہ   سہولتاں  غی  بحالی  تيں  متعلق  وی  بکه  بکه  م  
 ذرائع  ابلاغ  سنگ  گل  کرتا  واں  وزير  اعلی  نے  اس   طرح  کہيو۔۔۔۔۔۔ 

 ٌ◌******************* 
CM  REVIEW  MEET 

وزير  اعلی  عمر  عبدالله  نے  اج  راجوری  مانہہ  حاليہ    اچانک آن  آلا  سيلاب  تيں  بعد   
امداد ،  بحالی  تے  تعمير  نو  غا   کماں  غو  جائيزو  ليو۔انُہاں  نے  ضلع  انتظاميہ تے   
متعلقہ  محکماں  نانہہ  ہدايت  دتی  کہ  بحالی  گا  کماں  مانہہ  تيزی  لائی  جے  ، متاثره   

لوکاں  غی  مدد مزيد  موثر بنائی  جے  تے  مستقبل  مانہہ  ايسا  حادثات  تيں  بچاو   
اقدامات  کيا  جئيں تانجے  حساس   علاقاں  نانہہ  محفوظ  رکهيو     واسطے  طويل  مدتی 

جاسکے۔  اعلی  سطحی  جائيزه  اجلاس  غی  صدارت  کرتا  واں   وزير  اعلی  نے  کہيو  کہ  
گزشتہ  چند  براں  مانہہ  جموں  کشمير  مانہہ  قدرتی  آفات  ،  خاص  طور  ور  بدل  پهٹن   
تے  اچانک  سيلا ب  آن  غا واقعات  مانہہ  اضافو ہوو ہے۔انُہاں  نے  کہيو  کہ  اگرچہ    

محکمہ  موسميات  بارش  غی  پيشن  گوئی  غی  اطلاع  تے  بروقت  ہدايات  جاری  کريں  ،  
ليکن  بدل  پهٹن  غی  درست  جگہ  غی  پہلاں  تيں پيشن  گوئی  کرنو  اجيں  وی  مشکل    

علاقاں  مانہہ  مکمل  تياری  کرنو  آسان  نی  ہوتو۔   ہے  ،  جس  غی  وجہ  تيں  مخصوص   



********************* 
PENSION  RULES  LEGISLATORS 

جموں  کشمير  حکومت   نے  جموں  کشمير   غا  قانون  ساز ارکان  غی  پنشن  غا    
مانہہ  ترميم  کی۔  نوا  قواعد غے  مطابق  قانون  ساز اسمبلی  غا  اسپيکر      1985قواعد

نانہہ  يوه  اختيار  دتو  گيو  ہے  کہ  وه  موجوده  تے  سابق  ارکان  اسمبلی  تے  سابق    
قانون  ساز کونسل  گا  ارکان  غی  پنشن  تے  خاندانی  پنشن  غی  منظوری  دے  سکيں۔   

يہ  ترميم  محکمہ  قانون، انصاف  تے  پارليمانی  امور  غی  جانب  تيں  جموں  کشمير   
غے  تحت  جاری  کيا  گيا  نوٹيفکيشن  غے    1984ن  ساز  ارکان  غی  پنشن  غا  قواعد قانو

ذريعے  نافذ  کی  گئی  ہے۔  اس  ترميم  غے  تحت پنشن    قواعد  مانہہ پريزائيڈنگ  آفيسر   
غی  وضاحت  نانہہ  تبديل  کردتو  گيو  ہے۔    

******************** 
MUSHROOM  CULTIVATION  TRNG 

محکمہ  زراعت  ڈوڈه  نے  مجموعی  کهيٹی  باڑی  بارے  ترقی  پروگرام  غے  تحت   
مشروم  غی  کاشت  ور  ايک  روزه  تربيتی  پروگرام  غو انعقاد  کيو۔ اس  پروگرام  گو   

افتتاح  چيف  ايگريلکچر  افسر  ڈوڈه  نے  کيو۔  ضلع  گا  بکه  بکه  علاقاں  تيں  کساناں   
م  مانہہ  شرکت کی  ۔  جت  ماہرين  نے  مشروم  غی  جديد  کاشت  غا،   نے  اس  پروگرا

طريقاں  تے  سائنسی  طور   طريقہ  دسيا۔  ضلع  مشروم  ترقياتی  آفسر  سوشيل  رتن  نے   
کہيو  کہ   محکمو  لگاتار  کوشش  کررہيو  ہے  کہ  زياده  توں  زياده  کساناں  نانہہ  تربيت  

تے  تکنيک  دے  غے  فائدو  مند  کاروبار  سنگ  جوڑيو  جے۔ضلع  مشروم  افسر ڈوڈه    
سوشيل  رتن  نے  مزيد  معلومات  ديتا  واں   اس  طرح  کہيو۔۔۔۔۔۔۔۔اس موقع  ور  کسان   

 راکيش کمار  نے  ای  اپنا  تجربات  سانجہ  کرتا  واں  اس  طرح  کہيو۔۔۔۔۔۔۔ 
********************* 

PROG  ANN 
  30بج  غے 12نانہہ  تہاڑی  گا  2026اگست  8خبراں  آلو  شعبو  آکاشوانی  جموں  علاقائی 

منٹاں  ور  مبنی  ايک    30منٹ  ور  بهارت  چهوڑو  تحريک  بارے تہاڑا  غا  موقع  ور 
خصوصی  مباحثہ  ور  پروگرام  نشر  کرے  غو۔  اس  پروگرام  غو  موضوع  وے  غو،   

برائياں  نانہہ  چهوڑو  توڑی ،  وکست  بهارت  واسطے      بهارت  چهوڑو  تحريک  تيں
گاندهی  جی  غو  پيغام۔  اس  خصوصی  پروگرام  مانہہ  مارا  مہمان  ويں  گا  پدم  شری   

ڈاکٹر ايس  پی  ورما  جہيڑا  گاندهی  گلوبل  فيملی  جموں  کشمير  غا  صدر  ہيں ۔وه   
ائے  تے  ماہرانہ  خيالات  سانجہ  کريں  گا  ۔  تے   پروگرام  گا  موضوع  ور  اپنی  قيمتی  ر

 پروگرام  غی  ميزبانی  کريں  گا  مارا  انکر  جگموہن  شرما۔ 
********************* 

TAWI  WONDERLAND 
جموں مانہہ  اج  شام  ايک  ايسا  منفرد  سياحتی  مقام  غو  افتتاح  کيو  جے  غو  جہيرو   

کہ  سيرو  تفريح  تے  سياحت  نانہہ  ايک  نويں  پہچان  دے  غو ۔ دريا  توی  غا  پرُ   
سکون  کنارا  ور  واقع  بهگوتی  نگر  مانہہ  قائم  توی  ونڈر  لينڈ  صرف  ايک  تهيم  پارک  

نی   بلکہ  ايک  بہترين  پارک  ہے  جموں  سمارٹ  سٹی  لمٹيڈ  غی  طرفوں  تيار  کيو  گيو   
اندار  مثال  ہے  کہ  کس  طرح  فالتو  تے  استعمال  شده   يوه  پارک  اس  گل  غی  ش 

اشيائ  نانہہ  خوبصورت  فن  پاراں  مانہہ  تبديل  کيو  جاسکے۔  جہيڑو  کہ  نانہہ  صرف   
  5کنال  يعنی  40آن آلاں  نانہہ  متاثر  کرے  بلکہ  ماحولياتی  تحفط  پيغام  وی  دے۔  تقريباً 



ايکڑ  رقبا  ور  پهليا  اس  پارک  نانہہ  ناکاره  گڈياں  غا  پرزه  صنعتی  فضلا  استعمال  شده  
ٹائيز  پلاسٹک  غی  بوتلاں  ديگر  ريسائکل  شده  مواد  وغيره  سنگ  بڑی  خوبصورتی    

 غے  نال  تيار  کيو  گيو  ہے۔ 
********************* 

FLORICULTURE  DEPT  RBN 
آلی  پرميبراگت  کرشی  وکاس  يوجنا  غے     مرکزی  سرکار  غی  سرپرستی  مانہہ  چلن

تحت  پهُلاں  غی  کاشت  بارے  محکمہ  رام  بن  کساناں  نانہہ  نامياتی  کهيتی  اپنان  غی   
ترغيب  دے  رہيو  ہے۔محکماں  کساناں  نانہہ  فصلاں  غی  باقيات  ساڑن  غے  بجائے   
کمپوسٹ  مانہہ  تبديل  کرن  غی  ہدايت  دے  رہيو  ہے  کيونجے  ساڑن  سنگ  زمين گا   

مفيد  جراشيم  ختم ہوجئيں  تے  نقصان  دين  آلی  کاربن  گهيس  بن  جے۔اس  سکيم  غے   
تحت  کساناں  گا  گروپاں  نانہہ  نامياتی  کهاد وغيره  تے  کهيت  مانہہ  کمپوسٹ  تيار  کرن  

  31ت  واسطے  فی  ہيکٹر سال  غی مد3واسطے  مالی  امداد  دتی  جے۔  مزکوره  محکماں  
ہزار  روپيا  برائے    15سو  روپياں  توڑی  غی  مالی  امداد  دے  ۔  جس  مانہہ   5ہزار 

راست  کساناں  غا  کهاتہ  مانہہ  نامياتی  کهاد  تے  کمپوسٹ  واسط  دتا  جئيں۔  مزيد   
جانکاری  ديتا  واں   اسٹينت  فلوريکلچر  آفيسر  رام  بن  پون  کمار  نے  اس  طرح   

 کہيو۔۔۔۔۔۔۔۔۔ 
********************* 

CRICKET  TRIAL  POONCH 
نوجوان  خدمات  تے  کهيڈ  بارے  محکمہ نے  اج  نشہ  مُکت  بهارت  ابهيان  گے  تحت   

سال  غی  عمر  تيں  کہٹ  کڑُياں  واسطے  ضلعی     19سال غی  عمر  تيں  کہٹ  تے   17
يکشن  غو  انعقاد  کيو۔اس ٹرائيل  مانہہ  ضلع  گا  بکه  بکه  سطح  ور  کرکٹ  ٹرائل  تے  سل

کڑياں  نے  حصو  ليو۔  ٹرائل  گو  مقصد  باصلاحيت  کهيڈارياں  غو    60کهيڈ  مراکز تيں 
 انتخاب  کرنو  تے  نوجواناں  مانہہ  کهيڈاں گا  رجحان  نانہہ  فروغ  دينو  تهو۔ 

******************** 
WEATHER 

محکمہ  موسميات  نے  جموں  کشمير  غے  اندر  اگلا کجُه دناں  غے  دوران  درميانہ   
درجہ  غی  بارش  تے  گرج  چمک  غی  پيشن گوئی  کی  ہے۔محکمہ  نے  دسيو  ہے  کہ   
يو  ٹی  غے  اندر    دوپہر  تے  شام  غے  وقت  کُجه  جگہاں  ور  ہلکی  بارش  ہوسکے۔   

ان  بارشاں  مانہہ  بدل  پهٹن  تے  سيلابی  ريلا  آن  غو    تهوڑا  وقت  وستے  برن  آلی 
خطرو  ہے  اتهارٹی  نے  خبردار  کيو  ہے  کہ  جموں  سرينگر  قومی  شاہراه  ور  اس   

دوران  پسی  پتهر  انُ  غو  خطرو  رے  غو  تے  مسافراں  نانہہ  ہدايت  کی  گئی  ہے  کہ   
وے  موسم  غی  صورتحال  نانہہ  ديکه  غے  تے  ٹريفک  ہدايتاں  ور عمل  کرغے  ہی   
اپنا  سفر  نانہہ  شروع  کريں۔اس بارے  گل کرتا  واں  محکمہ  موسميات  غا  اہلکار  نے   

 اس  طرح  کہيو۔۔۔۔۔۔۔۔۔ 
********************* 

GUJJAR  JAT  CONF 
اعلی  عمر    گجُر  جاٹ  کانفرنس  غا  رياستی  صدر  منشی  خان  چودهری  نے  وزير 

عبدالله  غی  جانب  تيں  پلانگڑ  تهنہ  منڈی  مانہہ  افتتاح کيا  گيا  نوا  پلُ  غو خير  مقدم   
کرتا  واں  اس  نانہ  عوامی  مفاد  واسطے  ايک  اہم  قدم  قرار  دتو۔انُہاں  نے  کہيوکہ  اس  

پلُ  غی  تعمير تيں  مقامی  لوکاں نانہہ  آمدرفت  مانہہ  نماياں  سہولت   حاصل  ويں  غی    



۔جناب  منشی  خان  چودهری  نے  اس  موقع  ور  حکومت  تيں  مطالبو  کيو  کہ  پلانگڑ  ،  
کوٹ  پلُ  ،  جس  غی  سنگ  بُنياد  کئی   سال  قبل  رکهی  گئی  تهی  اجيں  توڑی  مکمل    

کوٹ  پلُ  غی  تعمير  غو  نی  ہوو ہے ۔انہاں  نے  حکومت  تيں  اپيل  کی  کہ  وه  پلانگڑ  ،  
کم  جلد  مکمل  کريں۔    

******************* 


